საქართველოს შრომის, ჯანმრთელობისა და სოციალური დაცვის მინისტრის მოადგილეს ქალბატონ ნინო ბერძულს

ჯანმრთელობის დაცვის დეპარტამენტის უფროსის მარინა დარახველიძის 


მოხსენებითი ბარათი


ქალბატონო ნინო,

საქართველოს შრომის, ჯანმრთელობისა და სოციალური დაცვის სამინისტროში შემოსულია ააიპ ,,სამედიცინო, სოციალურ-ეკონომიკურ და კულტურულ საკითხთა ცენტრი-ურანტის“ გამგეობის თავმჯდომარის ბატონ ზურაბ სიხარულიძის 16.01.17წ N4715 წერილი, ნარკომანიით დაავადებულ პირთა მკურნალობის სახელმწიფო პროგრამის ფარგლებში მათი ხედვების გათვალისწინებასთან დაკავშირებით.
როგორც თქვენთვის ცნობილია, 2014 წლამდე აღნიშნული პროგრამის ჩანაცვლებითი თერაპიის კომპონენტის ფარგლებში დაფინანსების მექანიზმი იყო ვაუჩერული და პროგრამაში მონაწილე ბენეფიციართა რიცხვი შეზღუდული იყო 1800 ბენეფიციარით. პროგრამის ეფექტიანობის და ეფექტურობის გაზრდის მიზნით 2014 წლიდან შეიცვალა დაფინანსების მეთოდოლოგია და ვაუჩერულიდან გადავიდა გლობალურ ბიუჯეტზე. აღნიშნულმა ცვლილებამ საშუალება მოგვცა არ შეგვეზღუდა ბენეფიციართა რაოდენობა მექანიკურად; გაჩნდა ბენეფიციართა დაახლოებით 27%-იანი ზრდის რეზერვი; თავიდან იქნა აცილებული დამატებითი დაწესებულებების შეუზღუდავი და თავისუფალი მონაწილეობა პროგრამის მიმწოდებლად.
ამასთან, ,,სახელმწიფო შესყიდვების შესახებ საქართველოს კანონის შესაბამისად“  პროგრამის მიმწოდებლად განისაზღვრა შპს „ფსიქიკური ჯანმრთელობის და ნარკომანიის პრევენციის ცენტრი“, რომელმაც თავის მხრივ ქვეკონტრაქტი გაუფორმა ააიპ ,,სამედიცინო, სოციალურ-ეკონომიკურ და კულტურულ საკითხთა ცენტრ-ურანტს“.
2016 წელს სერვისის მიწოდების შესყიდვის პროცესში დაფიქსირდა უთანხმოება ძირითად მიმწოდებელსა და ქვეკონტრაქტორს შორის. შექმნილი სიტუაციიდან გამოსვლის ერთადერთ გზად ურანტის ხელმძღვანელობა მიიჩნევს დაფინანსების მექანიზმის დაბრუნებას ვაუჩერულ სისტემაზე.
მოგახსენებთ, რომ არსებული დაფინანსების მექანიზმის პირობებში, 2015 წლის განმავლობაში ჩანაცვლებითი თერაპიით მომსახურება გაეწია 3,5  ათასამდე ბენეფიციარს, 2016 წელს (სექტემბრის ჩათვლით) მეთადონით ჩანაცვლებითი თერაპიით მომსახურება გაეწია 3.7 ათასზე მეტ ბენეფიციარს. არ დაფიქსირებულა პაციენტისთვის სერვისის მიწოდების შეფერხების არცერთი შემთხვევა. შესაბამისად, 2017 წლის სახელმწიფო პროგრამის შემუშავებისას, დაფინანსების მექანიზმში არ განხორციელებულა რაიმე სახის ცვლილება და პროგრამა ძირითადად დამტკიცდა უცვლელი დიზაინით. ცვლილება შეეხო მხოლოდ გლობალური ფონდის დაფინანსებით მიმდინარე კომპონენტების სახელმწიფო პროგრამაში გადმოსვლის ნაწილს.

ამ ეტაპზე, ახალი მიმწოდებლის გამოვლენამდე, პროგრამა მიეწოდება უწყვეტ რეჟიმში შპს „ფსიქიკური ჯანმრთელობის და ნარკომანიის პრევენციის ცენტრის“ მიერ. ზემოაღნიშნული წერილით ბატონი სიხარულიძე ითხოვს სახელმწიფო შესყიდვების გამოცხადებამდე გათვალისწინებულ იქნას მისი მოსაზრებები.
გთხოვთ, თქვენს გადაწყვეტილებას აღნიშნულ საკითხთან დაკავშირებით. 

[bookmark: _GoBack]პატივისცემით,

